Тропарь к пресвятой Богородице перед Ея иконой, именуемой «Грузинская»





Тропарь, глас 4       


От святая иконы Твоея, о Владычице Богородице, спасение и  цельбы подаются обильно всем с верою и любовию приходящым. Еюже и мою немощь посети, и душу мою помилуй, Благая, и тело мое изцели благодатию  Твоею, Пречистая. Аминь. 





Ин тропарь, глас 4     


Днесь светло красуется Раифская пустынь, яко зарю солнечную, от востока возсиявшую, восприимше, Владычице, чудотворную Твою икону: еюже разгоняеши мглу искушений и бед от вопиющих верно: избави обитель нашу и вся страны христианския от всех навет вражиих и спаси души наша, яко милосердная Заступница рода христианскаго. Аминь.                





Кондак, глас 7       


Тебе, избранной от всех родов, Божией Матери благодарственная пения приносим, пришествием честные Твоея иконе раби Твои, Богородице, озаряеми, но яко имущая державу непобедимую, от всяких нас бед свободи да зовем Ти: Радуйся,  Невесто Неневестная. 


